
 ᑎᓕᓯᔾᔪᑎᐅᑉ ᑕᐃᔭᐅᓂᖓ: 

1. ᐊᑐᐊᒐᖅ 

S.17(1) ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ ᐱᖁᔭᖓ (FAA) ᐱᔪᓐᓇᖅᑎᑦᑎᕗᑦ ᑮᓇᐅᔭᓂ ᐊᐅᓚᑦᑎᔩᑦ 
ᑲᑎᒪᔨᖏᓐᓂᑦ, ᒪᓕᒃᓗᑎᒃ ᑮᓇᐅᔭᑦ ᑖᒃᓰᔭᖅᑕᐅᕙᖕᓂᖏᑦᑕ ᐱᖁᔭᖓᓐᓂ, ᑎᓕᓯᔾᔪᑕᐅᕗᖅ 
ᕿᑐᕐᙱᐅᕈᑎᓂ ᐊᑭᓕᒐᒃᓴᓕᐅᕈᓐᓇᕐᑎᑦᑎᓪᓗᑎᒃ ᐊᑭᓕᐊᖏᓐᓂᒃ ᑭᖑᕙᖅᑐᓂᑦ ᐊᑭᓕᒐᒃᓴᐅᔪᓂ 
ᒐᕙᒪᒃᑯᓐᓄᑦ. 

 
ᐊᑭᖓ ᐊᒻᒪᓗ ᐃᓚᒋᐊᕈᑎᐅᒐᔪᒃᑐᑦ ᓇᓗᓇᐃᕐᓯᒪᕗᑦ ᕿᑐᕐᙱᐅᕈᑎᓄᑦ ᐅᓄᕐᓂᕆᒐᔭᖅᑕᖏᑕ 
ᒪᓕᒋᐊᖃᖅᑐᖁᑎᖏᓐᓂᑦ ᐃᓗᐊᓃᑦᑐᑦ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ ᐱᖁᔭᖓᓐᓂᑦ (FAA) . 
ᒫᓐᓇᐅᔪᖅ ᐅᓄᕐᓂᕆᒐᔭᖅᑕᖏᑦ ᐊᑐᖅᑐᑦ ᓴᖅᑭᔮᖅᑐᑦ ᐅᐃᒍᐊᕈᓯᖕᒥᑦ A-ᒥᑦ. 

 
ᐊᑐᐊᒐᕆᕙᔾᔪᒃ ᒐᕙᒪᒃᑯᑦ ᐊᑭᓕᒐᒃᓴᓕᐅᖃᑦᑕᖕᓂᐊᕐᖢᑎᒃ ᕿᑐᕐᙱᐅᕈᑎᓂ ᐊᑭᓕᒃᓴᕆᔭᐅᔪᓄᑦ 
ᒐᕙᒪᒃᑯᓐᓄᑦ, ᒪᓕᒃᓗᑎᒃ ᒪᓕᒋᐊᓕᖕᓂᑦ ᑕᒡᕙᙵᑦ ᑎᓕᓯᔾᔪᑎᒥᑦ. 

 
 
2. ᑎᓕᓯᔾᔪᑎ 

ᑭᓯᐊᓂ ᐱᑕᖃᒃᑲᓐᓂᕈᓂ ᐊᖏᕈᑎᒥᑦ, ᐊᑐᓕᖅᑎᑕᐅᓯᒪᔪᒥ ᐅᕝᕙᓘᓐᓃᑦ ᐊᖏᕈᑎᒃᑯᑦ (ᑳᓐᑐᓛᒃᑯᑦ) 
ᐅᖃᖅᓯᒪᑦᑎᐊᕈᓂ ᕿᑐᕐᙱᐅᕐᓂᕐᒧᑦ ᐅᓄᕐᓂᕆᔭᖏᓐᓂᑦ ᐊᑭᓕᕆᐊᓖᑦ ᕿᑐᕐᙱᐅᕈᑎᑦ ᒐᕙᒪᒃᑯᓐᓄᑦ, 
ᕿᑐᕐᙱᐅᕈᑏᑦ ᐊᑭᓕᒃᓴᓕᐊᖑᖃᑦᑕᖕᓂᐊᕐᐳᑦ ᓇᓗᓇᐃᖅᑕᐅᓯᒪᔪᒥ ᐅᓄᕐᓂᕆᔭᖓᓂ ᑮᓇᐅᔭᓕᒫᓄ 
ᐊᑭᓕᒃᓴᕆᔭᑦ ᒐᕙᒪᒃᑯᓐᓄᑦ ᑖᒃᓯᓄ ᐊᑭᓕᒐᒃᓴᓕᐊᑦ ᐊᒻᒪᓗ ᐱᖁᑎᓄᑦ ᐱᔨᑦᑎᕋᐅᑎᓄᓪᓘᓐᓃᑦ. 

 

3. ᒪᓕᒋᐊᓖᑦ 

3.1. ᕿᑐᕐᙱᐅᕈᑎᓂ ᐊᑭᓕᒃᓴᓕᐅᕆᓂᖅ 

3.1.1. ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒋᔭᖅ ᑎᓕᔭᐅᓯᒪᔪᕐᓘᓐᓃᑦ ᑎᓕᓯᔪᓐᓇᕐᐳᑦ ᕿᑐᕐᙱᐅᕈᑎᓂ 
ᐊᑭᓕᒃᓴᓕᐅᕆᔪᓐᓇᖁᓪᓗᒋᑦ ᑮᓇᐅᔭᓄᑦ ᐊᑭᓕᖅᑕᐅᔭᕆᐊᓕᖕᓄᑦ ᒐᕙᒪᑐᖃᒃᑯᓐᓄᑦ, 
ᐊᕕᒃᑐᖅᓯᒪᔪᓄᑦ ᐅᕝᕙᓘᓐᓃ ᐅᑭᐅᖅᑕᕐᑐᒥᐅᑦ ᒐᕙᒪᒃᑯᖏᓐᓄᑦ ᐊᑕᐅᓯᐅᑦᑕᕐᑐᑎᒍᑦ 
ᐱᖁᑎᓄᑦ.. 

 
3.1.2.  ᐱᓕᕆᕝᕕᐅᔪᑦ ᕿᑐᕐᙱᐅᕈᑎᓂᑦ ᐊᑭᓕᒐᒃᓴᓕᐅᕆᓲᑦ ᓇᓗᓇᐃᕆᔪᓐᓇᕆᐊᓖᑦ 

ᕿᑐᕐᙱᐅᕈᑕᐅᔪᓂ ᐊᑭᓕᒐᒃᓴᓕᐊᖑᔪᓂ ᐊᑭᓕᒃᓴᓂᒃᐸᒃᑐᓕᒫᓄᑦ ᐊᒻᒪᓗ ᑖᓐᓇ 
ᓴᖅᑭᔮᖅᑎᑕᐅᓗᓂ ᐊᑭᖓ ᐃᓛᒃᑯᑦ ᐊᑭᓕᒃᓴᓂᒃᐸᒃᑐᓕᒫᑦ ᐊᑭᓕᒃᓴᓂᐅᑎᖏᓐᓂᑦ. 

3.1.3.  ᐱᓕᕆᕝᕕᐅᔪᑦ ᑐᓴᖅᑎᑦᑎᔭᕆᐊᓖᑦ ᐊᑭᓕᒃᓴᓂᖃᑦᑕᕐᑐᓂᑦ ᑕᒪᐃᓐᓂᒃ ᕿᑐᕐᙱᐅᕈᑎᓄᑦ 

ᐊᑭᓕᒐᒃᓴᓕᐊᖑᔪᓂ ᐊᑭᓕᒃᓴᓂᐅᑎᖏᓐᓄᑦ ᐅᕝᕙᓘᓐᓃᑦ ᐃᓛᒃᑰᒃᑐᒥᑦ ᐊᑭᓕᒐᒃᓴᒥ 
ᐅᕝᕙᓘᓐᓃᑦ ᑕᖅᑭᑕᒫᖅᓯᐅᑎᓂ ᐊᑭᓕᒃᓴᐃᑦ ᐅᓂᒃᑳᖏᓐᓂᑦ. 

 
3.1.4.  ᐊᑭᓕᐅᑎᓕᒫᑦ ᐱᔭᐅᔪᑦ ᕿᑐᕐᙱᐅᕈᑎᓄᑦ ᐊᑭᓕᒐᒃᓴᓕᐊᓄᑦ ᐴᖅᑕᐅᔭᕆᐊᖃᖅᐳᑦ 

ᑲᑎᖅᓱᖅᓯᒪᔪᓂ ᑮᓇᐅᔭᖅᑖᖑᕙᓪᓕᐊᔪᓄᑦ ᒪᓕᒃᓗᑎᒃ ᑎᓕᓯᔾᔪᑎᒥᑦ 909-ᒥᑦ. 
 

3.1.5.  ᕿᑐᕐᙱᐅᕈᑎᓂᑦ ᐊᑭᓕᒐᒃᓴᓕᐅᖃᑦᑕᔾᔮᙱᓚᑦ ᐅᑯᓄᖓ ᑮᓇᐅᔭᓄ ᐊᑭᓕᒃᓴᕆᔭᐅᔪᓄᑦ 
ᒐᕙᒪᒃᑯᓐᓄᑦ: 

 
a) ᐱᓕᕆᕝᕕᐅᖃᑎᒌᙱᓐᓄᑦ;; 

b) ᐊᑭᓕᒃᓴᕆᔭᐅᔪᓄᑦ ᑭᒃᑯᓕᒫᓄᑦ ᑐᑦᑕᕕᐅᔪᑦ ᐊᓯᖏᓐᓄᓪᓘᓐᓃᑦ ᒐᕙᒪᐅᔪᓄᑦ, ᑭᓯᐊᓂ 
ᑎᓕᔭᐅᒃᐸᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ; 

c) ᐊᑮᑦ ᐋᖅᑭᒃᑕᑦ ᐃᑲᔫᓯᐊᖑᕙᒃᑐᑎᒍᑦ; 

d) ᐊᑭᓕᒃᓴᕆᔭᐅᔪᑦ ᐊᖏᕈᑎᑎᒍᑦ, ᒪᓕᒐᓕᕆᓂᑎᒍᑦ ᒪᓕᒃᑕᐅᔭᕆᐊᓕᒃᑎᒍᓪᓘᓐᓃᑦ 
ᐊᔪᕐᓇᖅᓯᒪᕙᒌᖅᑐᓂ ᐊᑭᓕᒃᓴᖅᑖᖅᑎᑦᑎᔭᕆᐊᒃᓴᖅ ᕿᑐᕐᙱᐅᕈᑎᓂᑦ; 

e) ᐊᑮᑦ ᐊᔪᖅᑎᑕᐅᔪᑦ ᐃᖅᑲᖅᑐᐃᕕᒃᑯᑎᒍᑦ; 

f) ᓵᑕᐅᔾᔪᑕᐅᔪᓐᓇᕐᑐᓂ ᐊᑭᓖᕙᒌᕈᑎᓂ ᑭᓇᒥᐅᒧᑦ ᑲᑐᔾᔨᖃᑎᒌᖑᔪᓄᓪᓘᓐᓃᑦ ᒐᕙᒪᐃᑦ 
ᐅᓂᒃᑳᓕᐅᖅᐸᒃᑐᓄᑦ ᐃᓗᐊᓃᑦᑐᓄᑦ; 

g) ᐊᑭᓕᒃᓴᐃᑦ ᓇᓗᓇᐃᕐᑕᐅᓯᒪᔪᑦ ᐊᑭᓕᖅᑕᐅᙱᓐᓇᓱᒋᔭᐅᔪᑦ ᓄᐊᑕᐅᓇᓱᖕᓂᒃᑯᑦ 
ᑮᓇᐅᔭᓕᕆᔨᒃᑯᓐᓄᑦ; 

h) ᑭᓇᒥᐅᒥ ᑮᓇᐅᔭᖃᕐᕕᖕᓂᑦ ᑮᓇᐅᔭᖃᙱᓐᓂᕋᓕᖅᑐᓂᑦ; ᐅᕝᕙᓘᓐᓃᑦ 

i) ᐊᑭᓕᒃᓴᓕᐊᖑᔪᑦ ᕿᑐᕐᙱᐅᕈᑎᓄᑦ ᐊᒡᓚᒃᕕᖕᓂᑦ ᑮᓇᐅᔭᓕᕆᔨᓂᓪᓘᓐᓃᑦ ᑕᒻᒪᕐᓂᒃᑯᑦ 
ᒐᕙᒪᒃᑯᓐᓂᑦ. 

 
3.1.6.  ᕿᑐᕐᙱᐅᕈᑏᑦ ᐋᖅᑭᒃᑕᐅᔭᕆᐊᖃᖅᐳᑦ ᐊᑭᓂ ᐊᒻᒪᓗ ᐃᓚᒋᐊᕈᑕᐅᒐᔪᒃᑐᑦ ᓇᓗᓇᐃᕐᓯᒪᔪᑦ 

ᕿᑐᕐᙱᐅᕈᑎᓄᑦ ᐅᓄᕐᓂᕆᒐᔭᖅᑕᖏᑕ ᒪᓕᒋᐊᖃᖅᑐᖁᑎᖏᓐᓂᑦ ᒪᓕᒃᖢᑎᒃ 
ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ ᐱᖁᔭᖓᓐᓂᑦ (FAA). 

 
3.1.7.  ᕿᑐᕐᙱᐅᕈᑎᓕᐊᖑᔪᑦ ᑎᑎᕋᖅᑕᐅᖃᑦᑕᕆᐊᓖᑦ ᐃᓯᖅᐸᓪᓕᐊᔪᑎᒍᑦ ᐊᒻᒪᓗ 

ᐊᑭᓕᒃᓴᓄᐊᕐᑕᐅᕙᙱᓪᓗᑎᒃ ᐊᑭᓕᒃᑕᐅᔭᕆᐊᖃᖅᐸᒃᑐᓄᑦ. 
 

3.1.8.  ᑭᓯᐊᓂ ᐊᓯᒃᑲᓐᓂᐊᓂ ᐊᑐᓕᖅᑎᑕᐅᓯᒪᔪᒃᑰᕆᐊᖃᖅᐸᑦ, ᕿᑐᕐᙱᐅᕈᑎᓄᑦ ᐊᑭᓕᐅᑕᐅᔪᑦ 
ᐃᓕᔭᐅᔭᕆᐊᖃᖅᐳᑦ ᐱᓕᕆᕝᕕᒋᔭᐅᔪᒧᑦ ᐃᓯᖅᐸᓪᓕᐊᔪᖁᑎᖏᓐᓄᑦ. 

 
3.1.9.  ᕿᑐᕐᙱᐅᕈᑏᑦ ᓄᖅᑲᖅᑎᑕᐅᓂᐊᕐᐳᑦ ᑲᑎᑉᐸᓪᓕᐊᔪᑐᖃᐃᑦ ᐊᑭᓕᒃᓴᓄᑦ 

ᓇᓗᓇᐃᕐᑕᐅᓯᒪᓕᖅᐸᑦ ᓇᓗᓇᖅᑐᓃᑐᑦ ᐊᑭᓕᒃᓴᐃᑦ ᐊᑭᓕᖅᑕᐅᓇᔭᕆᐊᒃᓴᖏᓐᓂᑦ. 
 

3.1.10. ᕿᑐᕐᙱᐅᕈᑎᓄᑦ ᐊᑭᓕᒃᓴᓕᐊᖑᔪᑦ ᓄᖅᑲᖅᑎᑕᐅᓯᒪᔪᑦ ᑲᑎᑉᐸᓪᓕᐊᔪᑐᖃᐃᑦ 
ᐃᓱᒪᒋᔭᐅᓕᖕᓂᖏᓐᓄᑦ ᐊᑭᓕᖅᑕᐅᓇᔭᙱᒋᐊᒃᓴᖏᓐᓂᑦ, ᐅᕝᕙᓘᓐᓃᑦ ᑮᓇᐅᔭᖃᕐᕕᐊᓂ 

ᑮᓇᐅᔭᖃᕈᓐᓃᖕᓂᕋᖅᐸᓪᓕᐊᔪᓂ, ᑕᐃᒪᐃᖁᔭᐅᓪᓗᐊᕐᑐᑦ ᑖᓐᓇ 
ᐊᑭᓕᒃᓴᐃᕋᔭᙱᑦᑐᕆᔭᐅᓕᖅᐸᑦ. 

 
3.1.11. ᕿᑐᕐᙱᐅᕈᑏᑦ ᐲᖅᑕᐅᔭᕆᐊᓖᑦ ᐊᒡᓚᒃᕕᖕᒥᐅᓄ ᑮᓇᐅᔭᓕᕆᔨᓄᓪᓘᓐᓃᑦ ᑕᒻᒪᕐᑕᓂᑦ, 

ᐲᖅᑕᐅᔪᓐᓇᕐᐳᑦ ᐊᒻᒪᓗ ᐃᓱᒪᒋᔭᐅᙱᖦᖢᓂ ᐲᖅᑕᑎᑐᑦ ᐱᔾᔪᑎᒋᓪᓗᒍ ᑎᑎᕋᖅᒪᔪᖅ .24-ᒥᑦ 
ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑏᑦ ᐱᖁᔭᖓ (FAA) ᑎᓕᓯᔾᔪᑎᓃᑦᑐᓂᒃᓘᓐᓃᑦ 917-ᖏᓐᓂᑦ. 

 
3.1.12. ᒥᓂᔅᑕᒋᔭᐅᔪᖅ ᐱᓕᕝᕕᖕᒥᑦ ᐅᕝᕙᓘᓐᓃᑦ ᑭᒃᑯᓕᒫᓄᑦ ᐱᓕᕆᔨᐅᔪᖅ ᐱᔪᓐᓇᖕᓂᖃᖅᑎᑕᐅᔪᖅ 

ᑎᑎᖅᑲᑎᒍᑦ ᒥᓂᔅᑕᒧᑦ ᓴᒃᑯᑦᑎᔪᓐᓇᕐᐳᖅ ᒥᒃᖠᒋᐊᖅᑎᑦᑎᓗᓂᓘᓐᓃᑦ ᕿᑐᕐᙱᐅᕈᑎᒥ ᑕᒡᕙᓂ 
ᑎᓕᓯᔾᔪᑎᒦᑉᐸᑦ ᐊᒡᓚᒃᕕᖕᒧᑦ ᐊᑭᖏᑦ ᐱᓕᕆᐊᕆᓂᖕᒧᑦ, ᐊᑭᓕᒐᒃᓴᓕᐅᕐᓂᖏᓐᓄ ᐊᒻᒪᓗ 
ᓄᑕᐊᑕᓂᖏᑦᓂ ᕿᑐᕐᙱᐅᕈᑏᑦ ᐊᖓᑖᓅᕐᐸᑕ ᐊᑭᓕᕆᐊᓕᐅᑉ. 

 
3.2. ᐊᒡᓚᒃᕕᖕᒥ ᐊᑭᓕᒐᒃᓴᓕᐊᖑᔪᐃᑦ ᒪᓕᒃᑕᐅᔪᓐᓃᕐᑐᓄᑦ 

3.2.1.  ᐊᑭᑦᑐᕋᐅᑎᑖᖑᓯᒪᔪᑦ ᐊᑭᓕᖅᑕᐅᓂᒃᑯᑦ ᐅᕝᕙᓘᓐᓃᑦ ᐋᖅᑭᒃᑕᐅᔪᒥ ᐊᑭᒥ 
ᐊᑭᓕᖅᑕᐅᔭᕆᐊᓕᒃ ᒐᕙᒪᒃᑯᓐᓄᑦ, ᑭᓱᑐᐃᓐᓇᒧᑦ ᐱᔾᔪᑎᖃᕐᓗᓂ, ᒪᓕᒃᑕᐅᔪᓐᓃᕐᑐᓄᑦ, 
ᐊᒡᓚᒃᕕᖕᒥᑦ ᐱᓕᕆᐊᖑᓂᑯᐊᓄ $25 ᐊᑭᓕᖅᑕᐅᔭᕆᐊᖃᖅᐳᖅ ᐊᑭᓕᒃᓴᓂᐅᑎᖃᖅᑐᒧᑦ 
ᒐᕙᒪᒃᑯᓐᓄᑦ. 

 
3.2.2.  ᐃᓱᒪᒋᙱᓪᓗᒍ ᖁᓛᓃᑦᑐᖅ, ᐊᒡᓚᒃᕕᖕᒧᑦ ᐊᑭᓕᕆᐊᓕᐅᑎᒃᓴᐃᑦ ᐊᑭᓕᕆᐊᖃᙱᓚᑦ 

ᑕᒻᒪᖅᑕᐅᓂᒃᑯᑦ ᐅᕝᕙᓘᓐᓃᑦ ᑭᖑᕙᖅᑎᑦᑎᓂᒃᑯᑦ ᒐᕙᒪᒃᑯᑦ ᐊᑭᓖᓇᓱᐊᕐᓗᑎᒃ ᐊᑭᓕᒐᒃᓴᒥ 
ᐅᕝᕙᓘᓐᓃᑦ ᐱᓕᕆᔾᔪᑎ ᐊᑐᖅᑕᐅᒍᓂ ᐊᑭᓕᐅᑎᒃᓴᓄᑦ. 

 
3.2.3.  ᐊᒡᓚᒃᕕᖕᒥᑦ ᐱᓕᕆᐊᖑᓂᑯᓄ ᐊᑭᓕᒐᒃᓴᐃᑦ ᐊᑭᓕᕆᐊᓖᑦ ᒐᕙᒪᒃᑯᓐᓄᑦ ᐃᓚᓕᐅᑎᓯᒪᕗᑦ 

ᑭᓱᑐᐃᓐᓇᕐᓄᑦ ᕿᑐᕐᙱᐅᕈᑕᐅᔪᓄᑦ ᐊᑭᓕᕆᐊᓖᑦ ᒐᕙᒪᒃᑯᓐᓄᑦ. 
 

3.2.4.  ᐊᑭᑦᑐᕋᐅᑎᑖᖑᓯᒪᓂᒃᑯᑦ ᑐᓂᔭᐅᓯᒪᒃᐸᑦ ᐊᑭᓕᐅᑎᑎᒍᑦ, ᐃᓗᐃᑦᑑᓗᓂ 
ᐃᓚᐃᓐᓇᖓᓂᒃᓘᓐᓃᑦ, ᐊᑭᓕᒃᓴᕆᔭᐅᔪᓂ ᒐᕙᒪᒃᑯᓐᓄᑦ, ᐃᓚᓕᐅᑎᓪᓗᒋᑦ ᕿᑐᕐᙱᐅᕈᑏᑦ 
ᐊᑭᓕᕆᐊᓖᑦ, ᑖᓐᓇᓗ ᐊᑭᑦᑐᕋᐅᑎᑖᖑᓚᐅᖅᑐᖅ ᒪᓕᒃᑕᐅᓇᓂ, ᕿᑐᕐᙱᐅᖏᓐᓇᕐᓂᐊᕐᐳᖅ 
ᐃᓱᒪᒋᓇᒋᑦ ᐊᑭᓕᖅᓱᖅᑕᐅᓂᐊᕋᓱᒋᔭᐅᓚᐅᖅᑐᒧᑦ. 



ᑮᓇᐅᔭᓂᒃᐊᐅᓚᑦᑎᓂᖕᒧᑦ 

  ᐊᑐᖅᑐᐅᔭᕆᐊᓖᑦ   

ᑎᓕᓯᔾᔪᑎᐅᑉᓇᐃᓴᐅᑖ915 ᒪᒃᐱᖅᑐᒐᖓ4 4-ᖓᓂᑦ 

ᕿᑐᕐᙱᐅᕈᑎᓄ ᐊᑭᖏᑦ ᐊᑭᓕᒐᒃᓴᓕᐊᖑᖃᑦᑕᕐᓂᐊᕐᐳᑦ ᐊᑭᓕᒃᓴᕆᔭᐅᔪᓄᑦ ᒐᕙᒪᒃᑯᓐᓄᑦ, ᐋᖅᑭᒃᑕᐅᓯᒪᔪᑎᒍᑦ 
ᒪᓕᒋᐊᓕᒃᑎᒍᑦ, ᐊᕐᕌᒍᑕᒫᑦ ᕿᒥᕐᕈᔭᐅᕙᒃᕕᑦ ᐄᑉᕈ 1 ᐊᕐᕌᒍᑕᒫ. ᑮᓇᐅᔭᓕᕆᔨᒻᒪᕆᒃ, ᑭᒡᒐᖅᑐᐃᓗᓂ ᓄᓇᕗᑦ 
ᒐᕙᒪᒃᑯᖏᓐᓂ ᕿᒥᕐᕈᖃᑦᑕᖕᓂᐊᕐᐳᖅ ᐊᑐᓕᖅᑎᑦᑎᓗᓂᓗ ᐊᓯᔾᔨᖅᑕᓂ ᓄᓇᕗᑦ ᒐᕙᒪᒃᑯᖏᑦᑕ ᐊᑭᖏᓐᓄ. 

 
ᐊᑭᖓ (ᐊᑐᓕᖅᑐᖅ ᐄᑉᕈ 1, 2022) 3.73ᐳᓴᓐᑎ 

 
 
 

ᓯᕗᕐᙵᓂ ᐊᑭᒋᔭᐅᓚᐅᕐᑐᑦ: 
ᐅᒃᑯᐊ ᐊᑮᑦ ᑎᑎᕋᖅᑕᐅᓯᒪᔪᑦ ᐋᖅᑭᒍᑕᐅᓚᐅᕐᓯᒪᔪᑦ ᕿᑐᕐᙱᐅᕐᓂᖕᓄᑦ ᐊᑭᓕᐅᑎᓄᑦ ᑭᖑᕙᓯᑯᑖᒃᑐᑦ 
ᓯᕗᕐᙵᓂᑦ. ᐊᑐᖅᑐ ᕿᑐᕐᙱᐅᕐᓂᕐᒧᑦ ᐊᑮᑦ ᐊᑐᖅᑕᐅᔭᕆᐊᖃᖅᑐᑦ ᐋᖅᑭᒃᓱᐃᔾᔪᑕᐅᓗᑎᒃ ᕿᑐᕐᙱᐅᕈᑎᓄ 
ᐅᓪᓗᓄ ᐅᑯᓄᖓ ᑖᒃᑯᐊ ᕿᑐᕐᙱᐅᕈᑏᑦ ᐊᑭᖏᑦ ᐊᑐᖅᑎᓪᓗᒋᑦ. 

 
ᐊᑐᓕᕐᕕᖓᑕ ᐅᓪᓗᖏᑦ ᕿᑐᕐᙱᐅᕈᑎᑦ ᐊᑭᓕᖅᑕᐅᕗᑦ 

ᐊᑭᓕᖅᑕᐅᓐᓇᒃᑯᑦ ᐅᓪᓗᖓᒍᑦ 
ᐊᑐᖅᖢᑎᒃ ᐊᑭᖏᓐᓂᑦ 

ᐄᑉᕈ 1, 2021 3.50ᐳᓴᓐᑎ 

ᐄᑉᕈ 1, 2020 4.21ᐳᓴᓐᑎ 

ᐄᑉᕈ 1, 2019 5.00ᐳᓴᓐᑎ 

ᐄᑉᕈ 1, 2018 4.50ᐳᓴᓐᑎ 

ᐄᑉᕈ 1, 2017 3.75ᐳᓴᓐᑎ 

ᐄᑉᕈ 1, 2016 3.75ᐳᓴᓐᑎ 

 
 
 
 
 
 
 
 
 
 
 
 
 
 

ᓴᓇᔪᓕᕆᔨᒃᑯᑦ ᐱᔨᑦᓯᕋᐅᑎᓕᕆᔨᒃᑯᓐᓄᓪᓗ ᑲᓇᑕᐅᑉ ᐃᑭᐊᖅᑭᕕᐊ:  
http://www.tpsgc-pwgsc.gc.ca/recgen/txt/tipp-ppir-eng.html 

http://www.tpsgc-pwgsc.gc.ca/recgen/txt/tipp-ppir-eng.html

